
 

   
 

  
Reykjavík, 20. janúar 2022  

MSS21120169 / ÞON21120061 

  

  
  
  
Til mannréttinda-, nýsköpunar- og lýðræðisráðs  

Ráðhúsi Reykjavíkur  
  
  
  

  
 
 

  
Efni: Svar við fyrirspurn fulltrúa Sjálfstæðisflokksins um högun innkaupa með beinu 

sambandi – MSS21120169. 

  
Vísað er til bréfs, dagsett þann 17. janúar 2022, þar sem óskað er eftir upplýsingum um högun 
innkaupa með beinu sambandi innan Þjónustu- og nýsköpunarsviðs og hvort ekki sé hægt að ná 
fram hagstæðari innkaupum með öðru vinnulagi eða innkaupaferlum.   

  
  
  
 

  

Virðingarfyllst,  
 

 

 

Karen María Jónsdóttir, 

Skrifstofustjóri skrifstofu sviðsstjóra 
 
 

 
 
 
 

 
 

 

 

 

Hjálagt er svar við fyrirspurn fulltrúa Sjálfstæðisflokksins MSS21120169 / ÞON21120061; yfirlit yfir öll innkaup innan DPS 

samnings ÞON nr. 14554; yfirlit yfir öll innkaup innan DPS samnings ÞON nr. 14704; Innkaupastefna Reykjavíkurborgar. 



 

   
 

  
Reykjavík, 20. janúar 2022  

MSS21120169 / ÞON21120061 

  

  
  

Svar  
  
Viðtakandi: Mannréttinda-, nýsköpunar- og lýðræðisráð.  

Sendandi: Karen María Jónsdóttir, skrifstofustjóri skrifstofu sviðsstjóra. 

  

 

Efni: Svar við fyrirspurn fulltrúa Sjálfstæðisflokksins um högun innkaupa með beinu 

sambandi – MSS21120169. 

  
Þann 9. desember 2021 lagði fulltrúi Sjálfstæðisflokksins fram í mannréttinda- nýsköpunar- og 

lýðræðisráði svohljóðandi fyrirspurn, sbr. 18. lið, fundargerðar ráðsins s.d.: 
 

Fulltrúa Sjálfstæðisflokks óskar eftir því að skýrt verði nánar hvers vegna stofnað hafi 

verið til meginþorra innkaupa fyrir miðlæga starfsemi Reykjavíkurborgar fyrir fyrstu 9 

mánuði ársins, að upphæð 767.838.235,- kr., með svokölluðu „beinu sambandi“ eins 

og það er skilgreint í framlögðu yfirliti 9 mánaða uppgjöri þjónustu- og 

nýsköpunarsviðs. Með fyrirspurninni er verið að óska eftir almennu sjónarmiði sviðsins 

varðandi innkaup af því tagi sem yfirlitið nær yfir, fyrst og fremst hvort ekki sé hægt að 

ná fram hagstæðari innkaupum með öðru vinnulagi eða innkaupaferlum fyrir miðlæga 

starfsemi borgarinnar.  

  
Fyrirspurninni var vísað  til umsagnar til Þjónustu- og nýsköpunarsviðs  með bréfi  dagsett þann 

17. janúar 2022. 
  
  
Svar:  

  
Hvers vegna [var] stofnað til meginþorra innkaupa fyrir miðlæga starfsemi Reykjavíkurborgar 
fyrir fyrstu 9 mánuði ársins, að upphæð 767.838.235,- kr., með svokölluðu „beinu sambandi“ 
eins og það er skilgreint í framlögðu yfirliti 9 mánaða uppgjöri þjónustu- og nýsköpunarsviðs. 

 
Í upphafi er mikilvægt að tilgreina að sú heildarupphæð sem nefnd er, og yfirlitið sem vísað er 
til í fyrirspurninni nær yfir, eru samanlagðar greiðslur meira en 500 einstakra innkaupa, af yfir 
100 birgjum og spannar tímabilið yfir 12 mánuði en ekki 9 mánuði eins og tilgreint er í 

fyrirspurninni.  
 
Innkaup undir viðmiðunarfjárhæðum eða 5.000.000 kr. skulu fara fram með gerð samanburðar, 
sbr.  6. mgr. 14. gr. Innkaupareglna Reykjavíkurborgar og er í innkaupayfirlitinu sem lagt var 

fram ýmist vísað til þeirra sem „beint samband“ eða „samanburður“ eða annað sambærilegt.  
Samkvæmt sömu reglum skal gera verðfyrirspurn eða beita öðrum innkaupaferlum, þegar 
áætluð fjárhæð án virðisaukaskatts er á verðbilinu 5.000.000 – 15.500.000 kr. vegna kaupa á 
vöru og þjónustu. 



 

   
 

 
Í skýringum á sjálfu yfirlitinu er einnig tilgreint sérstaklega að ekki skuli fært á yfirlitið þau 
verkefni sem fóru í formlegt ferli hjá innkaupaskrifstofu s.s. verðfyrirspurnir, útboð, innkaup 
innan rammasamninga / miðlægra samninga eða önnur verkefni sem fyrir innkaupa- og 

framkvæmdarráð til samþykktar. Yfirlit yfir þau verkefni gerir Innkaupaskrifstofa sjálf og 
leggur fram á fundum Innkaupa- og framkvæmdaráðs. 
 
 

 
Óska[ð] [er] eftir almennu sjónarmiði sviðsins varðandi innkaup af því tagi sem yfirlitið nær 
yfir, fyrst og fremst hvort ekki sé hægt að ná fram hagstæðari innkaupum með öðru vinnulagi 
eða innkaupaferlum fyrir miðlæga starfsemi borgarinnar. 

 

Sjónarmið Þjónustu- og nýsköpunarsviðs eru þau sömu og koma fram í Innkaupastefnu 

Reykjavíkurborgar þ.e. að við innkaup sé þess gætt að ákvæðum laga og reglna er varðar 

innkaup sé fylgt í hvívetna. Að jafnræðis sé gætt milli þeirra sem viðskipti við okkur eiga, að 

beitt sé skipulögðum vinnubrögðum og með þeim sé stuðlað að hagkvæmni í rekstri.  

Eins og í Innkaupastefnunni er það einnig sjónarmið sviðsins, að við innkaup sé beitt útboðum, 

að eins miklu leyti og unnt er og hagkvæmt þykir. Í þeim tilfellum þar sem upphæð innkaupa 

er undir viðmiðunarfjárhæð þ.e. 5.000.000 kr. þarf hins vegar ávallt að vega og meta hvort það 

hagræði sem lagt er upp með, nái fram að ganga sé farið með kaupin í gegnum formlegt 

innkaupaferli. Ekki má vanmeta þann tíma og kostnað sem felst í gerð innkaupagagna, sem er 

umtalsverður. Þess utan þá er það svo að þátttaka í útboðsferlum er einnig kostnaðarsöm fyrir 

birgja og af þeim sökum má vænta þess að útboð vegna lágra upphæða geti haft þau áhrif að 

sérstaklega minni birgjar hafi ekki tíma eða svigrúm til þátttöku. Að sama skapi má vænta þess 

að útboð þar sem um er að tefla fremur lágar upphæðir skili jafnvel minni ábata heldur en 

hefðbundnir afsláttarsamningar þar sem birgjar þurfa að fá til baka þann kostnað sem felst í 

þátttöku innkaupaferilsins. Það er einnig tilgangur rammasamninga Innkaupaskrifstofu að ná 

með þeim hagstæðari verðum fyrir vöru og þjónustu sem keypt er inn í minna mæli víðsvegar 

um borgina og mikið af þeim innkaupum sem hér er spurt um eru við birgja í þeim 

rammasamningum. En þó eru ekki til rammasamningar um allar tegundir vara eða þjónustu. 

Þjónustu- og nýsköpunarsvið leitar stöðugt leiða til þess að gera innkaup hagkvæmari á sama 

tíma og gætt er jafnræðis, meðalhófs og gagnsæis. Sviðið hefur í því skyni verið brautryðjandi 

í notkun svo kallaðra DPS samninga vegna vöru og þjónustu sem ekki er innan 

rammasamninga.rka. DPS samningar, þ.e. gagnvirk innkaupakerfi (e. dynamic purchasing 

system - DPS), sbr. 41. gr. laga nr. 120/2016 er skilgreint sem: „[r]afrænt ferli við algeng 

innkaup sem mögulegt er að gera á almennum markaði þannig að kröfum kaupanda sé fullnægt, 

enda sé ferlið tímabundið og, meðan á því stendur, opið öllum fyrirtækjum sem uppfylla skilyrði 

fyrir þátttöku í kerfinu og lagt hafa fram kynningarboð í samræmi við skilmála.“, sbr. 4. tl. 1. 

mgr. 2. gr. laga nr. 120/2016. 

Þjónustu- og nýsköpunarsvið er með tvo DPS samninga í gildi og hefur einungis einn annar 

slíkur samningur verið gerður innan borgarinnar þ.e. á Umhverfis- og skipulagssviði. Ríkið 

hefur einnig nýlega hafið að skoða notkun þessara tegundar innkaupa. DPS samningurinn 

formgerir þau sjónarmið sem greint er frá hér að ofan. Með honum er jafnræðis gætt milli 

kaupenda og gagnsæið er tryggt gagnvart öllum þeim sem að samningnum koma eða hafa hug 

á að ganga inn í hann. Á sama tíma er ferlið við innkaupin sjálf formlegt og markvissum og 



 

   
 

skipulögðum vinnubrögðum er beitt, án þess þó að ferlið verði of tímafrekt og/eða 

kostnaðarsamt fyrir hvorn aðila samnings. Á það sérstaklega við þegar innkaupaupphæðin er 

undir viðmiðunarmörkum eða 5.000.000 kr.  

Fyrri samningurinn, sbr. „Útboð nr.1455 – DPS (Gagnvirkt innkaupakerfi) - þjónusta 

sérfræðinga vegna notendamiðaðrar hönnunar/þjónustuhönnunar“ var auglýstur í september 

2019. Innkaup innan samningsins fara fram með lokuðum útboðum. Þátttakendur eru nú sjö. 

Þrjú lokuð útboð hafa farið fram á grundvelli samningsins að fjárhæð samtals rúmlega 8,4 

milljónir og má sjá yfirlit yfir útboðin í fylgiskjali 1. 

Seinni samningurinn, sbr. „Útboð nr. 14704 - Gagnvirkt innkaupakerfi um þjónustu sérfræðinga 

fyrir þjónustu- og nýsköpunarsvið Reykjavíkurborgar“ var auglýstur í september 2020 og felur 

í sér fjórtán tegundir þjónustu, eða hluta. Þátttakendur eru nú 45.  Innkaup fara fram annað hvort 

í gegnum tímakörfur, sem boðnar eru út í lokuðu útboði á 3-6 mánaða fresti, eða í gegnum 

lokuð útboð. Samningarnir gilda í fjögur ár. 

Leið 1 hefur verið boðin út tvisvar og er áætlað að bjóða út í þriðja sinn í janúar. Nítján sinnum 

hefur þjónusta verið keypt á grundvelli leiðar 1, af tíu birgjum, samtals áætluð að fjárhæð 

rúmlega 77 milljónir króna. Þrjú lokuð útboð hafa farið fram samkvæmt leið 2, samtals áætluð 

fjárhæð rúmlega 116 milljónir króna. Í fylgiskjali má yfirlit yfir öll innkaup innan DPS 

samninga sviðsins frá janúar 2021.  

 

Virðingarfyllst,  

 
Karen María Jónsdóttir, 

Skrifstofustjóri skrifstofu sviðsstjóra 

 



Heiti Dags. Seljandi Útboðsnúmer Upphæð
Greiningarvinna vegna styrkjagáttar nóvember 2021 Imperio ehf. 15354 4.284.000                  

Greiningarvinna vegna fyrirhugaðs útboðs á stafrænum lausnum september 2021 Imperio ehf. 15299 3.570.000                  
Greining á þörfum vegna fyrirhugaðs útboðs á umsóknarkerfi 
fyrir MOS febrúar 2021 Imperio ehf. 15103 617.716                      

DPS ÞON nr. 14554 (þjónustuhönnun)



Heiti Dags. Hluti DPS samnings Leið 1 eða 2 Útboðsnúmer Seljandi Upphæð*

Verkefnastofnstjóri innleiðingar á upplýsingastjórnunarkerfi 

Reykjavíkurborgar febrúar 2021 3, 16 2 15093 Intenta 32.000.000                   

Kerfisstjórnun og vöktun ágúst 2021 8 2 15202 Þekking - Tristan hf. 79.718.400                   

Framendaforritun (ítrun og viðbætur) á nýjum vef 

Reykjavíkurborgar, frágangur eininga í Storybook fyrir 

vefinn, rekstur á Storybook desember 2021 4 2 15370 1X Internet 4.575.000                      

Eitt hugbúnaðarþróunarteymi fyrir stafræna verkefnið 

Fjárhagsaðstoð-umbætur á núverandi kerfi janúar 2022 12 1 15281 Codebear 7.400.000                      

Eitt hugbúnaðarþróunarteymi fyrir stafræna verkefnið 

Ráðgjafann - starfsmannagátt janúar 2022 12 1 15284 Codebear 7.400.000                      

Eitt hugbúnaðarþróunarteymi fyrir stafræna verkefnið 

Ráðgjafann íbúagátt/Stoð janúar 2022 12 1 15284 Codebear 7.400.000                      

Kennslumyndband, rafræn skilríki desember 2021 2 1 15284 HN Markaðssamskipti 990.000                         

Greining á leitarmöguleikum í fundargerðum (Gagnsjá 2.0) desember 2021 7 1 15284 Origo 2,217,600 -2,956,800 

Forritari í þróunarteymi fyrir stafræna verkefnið Innritun í 

grunnskóla desember 2021 12 1 15284

Stafrænar lausnir ehf. - 

Sendiráðið 8.950.000                      

Innri innkaupa‐ og aðgangsvefur fyrir Reykjavíkurborg nóvember 2021 16 1 15284 Imperio ehf. 736.000                         

Almannatengsl vegna stafrænnar vegferðar 

Reykjavíkurborgar nóvember 2021 1 1 15284 HN Markaðssamskipti 2.050.000                      

Eitt hugbúnaðarteymi í hugbúnaðarþróun á lausn fyrir 

nemendainnskráningu október 2021 12 1 15284 Codebear 7.400.000                      

Aðstoða gagnaþjónustu við að hanna og uppfæra 

gagnaarkitektúr október 2021 7 1 15284 GT hugbúnaðarráðgjöf 8.500.000                      

Framleiðandi í stafrænni umbreytingu október 2021 3 1 15284 Maggar ehf. 3,975,000 - 5,565,000

Kortlagning UT kerfa Reykjavíkurborgar október 2021 8 1 15284 Imperio ehf. 953.880                         

Útboðsskrif á miðlægu aðgangsstýrðu prentútboði október 2021 6 1 15284 Viki ehf. 3.200.000                      

Útboðsskrif á úthýsingu Vélasala Reykjavíkurborgar í 

gagnaver október 2021 6 1 15284 Viki ehf. 3.200.000                      

Microsoft 365 innleiðing – innri markaðssetning október 2021 2 1 15284 HN Markaðssamskipti 1.155.000                      

Gerð útboðsgagna - Þráðlaust net í grunnskólum september 2021 6 1 15061

Hannesson.is/Guðmundur 

Hannesson 970,000 - 1,455,000 

Uppbyggingar á þróunarferlum með DevOps aðferðum júlí 2021 8 1 15061 Origo 7.435.100                      

Viðhald á innri vef Reykjavíkurborgar júlí 2021 4 1 15061 SII sp. z o.o 313.100                         

Innleiðing - Tæknileg Framlínuþjónusta júní 2021 16 1 15061 Imperio ehf. 2.844.800                      

DPS ÞON nr. 14704

* Þegar um er að ræða innkaup samkvæmt leið 1 er upphæðin fundin út frá áætluðum tímafjölda verkefnis margfaldað með boðnu tímagjaldi seljanda. Mörg verkefnanna eru enn í gangi og því ekki 

hægt að segja til um endanlega fjárhæð innkaupanna.

Yfirlit yfir innkaup í gegnum DPS samninga ÞON, nr. 14704 og 14554 á tímabilinu nóvember 2020 til 11. janúar 2022



INNKAUPASTEFNA REYKJAVÍKURBORGAR 

 

 

Það er stefna Reykjavíkurborgar: 

 

1. Að við innkaup Reykjavíkurborgar sé þess gætt að ákvæðum laga og reglna er varða 

innkaup sé fylgt í hvívetna.  

 

2. Að gætt sé jafnræðis þeirra sem viðskipti eiga við Reykjavíkurborg. 

 

3. Að innkaupareglur og innkaupaaðferðir séu skýrar og gagnsæjar. 

 

4. Að beitt sé markvissum og skipulögðum vinnubrögðum við innkaup og með þeim 

stuðlað að hagkvæmni í rekstri og framkvæmdum Reykjavíkurborgar. 

 

5. Að við innkaup sé auk kostnaðar tekið tillit til gæða–, umhverfis- og 

mannréttindasjónarmiða. 

 

6. Að stuðla að samkeppni á markaði varðandi  sölu á vörum, verkum og þjónustu til 

Reykjavíkurborgar. 

 

7. Að við innkaup Reykjavíkurborgar sé beitt útboðum, að eins miklu leyti og unnt er og 

hagkvæmt þykir og að hlutur útboða í heildarinnkaupum Reykjavíkurborgar aukist. 

 

8. Að samræma innkaup fyrir einstakar stofnanir og fyrirtæki Reykjavíkurborgar að svo 

miklu leyti sem hagkvæmt þykir. 

 

9. Að ábyrgð á að innkaup séu í samræmi við reglur Reykjavíkurborgar sé á hendi 

viðkomandi sviðsstjóra. 

 

10. Að beita sér fyrir því að fyrirtæki í meirihlutaeigu Reykjavíkurborgar gæti þeirra 

sjónarmiða sem felast í innkaupastefnu og innkaupareglum Reykjavíkurborgar. 

 

 

Samþykkt á fundi innkauparáðs 17. febrúar 2011 

 

Með breytingum samþykkt á fundi borgarráðs 10. mars 2011  

 

Samþykkt í borgarstjórn 15. mars 2011 


